
Dun Anton Xiberras (1922-2006) 
100 Sena minn Twelidu 

Mro Manoel Pirotta 

DNESM (Lyon) [M.A.] Dip CNR (Lyon) [B.A. (Hans.)] 
Hon VCM LFIBA CT, FVCM (Hans.) FTCL FLCM FNCM LTCL LMusLCMD LMusTCL (Comp) 

Ċert. (Qarrej tal-Provi) [Melit.] 

L-editorjal tal-perjodiku Malta Missjunarja ta' Marzu 2006 - li din is-sena 
jagħlaq disgħin sena ħajja - hekk iddeskriva lil Dun Anton Xiberras (1922-
2006 ), il-qassis-poeta Naxxari li bil-ħlewwa tiegħu għaraf jiġbed lin-nies 
lejh: Għaldaqstant, fl-okkażjoni tal-100 sena minn twelidu ħsibt li nikteb 
xi ħaġa dwar ħajtu u ħidmietu, kif ukoll dwar il-ħafna xogħlijiet bil-Malti 
li ħarġu mill-pinna prolifika tiegħu, li ħafna minnhom dehru fl-imsemmi 
perjodiku missjunarju. 

L-ewwel perjodu - In-Naxxar 
Toninu twieled fit-13 t' April 

1922, minn Anġlu Xiberras u 
Karmena, imwielda wkoll bl-istess 
kunjom. Fost ħutu bniet u subien, 
insibu lil Ġelardu l-mastrudaxxa 
li kien membru tas-soċjetà tad
Duttrina Nisranija, filwaqt li oħtu 
ż-żgħira, Maria, daħlet soru fl-Ordni 
Dumnikan, fejn bdew isejħulha Swor 
Manwela. Oħtu l-oħra, Ġużeppa, 
kienet majjistra magħrufa sew 
mal-Ġiljaniżi, filwaqt li Pietru kien 
l-uniku wieħed fosthom li kien 
miżżewweġ. 

Ta' ħames snin il-ġenituri tiegħu 
kitbuh l-iskola primarja tal-Gvern 
tar-raħal, fejn għamel minn stage l 
sa Std V, l-oratorju ta' Dun Ġakomin 
Galea (1879-1966), il-benefattur tat
tfal Naxxarin, u abbati flimkien ma' 
ħutu Leone u Ġanninu. Ta' seba' snin 
għamel l-Ewwel Tqarbina, u sena 
wara, il-Griżma. 

Fl-1933 ġarrab l-ewwel telfa bil
mewt ta' ħuh Ġanninu. F'Diċembru 
tas-sena ta' wara għamel il-prietka 
tal-Milied fil-knisja parrokkjali. 
F'dik l-istess sena taha għas
seminarju u daħal fit-tieni sena tal
Ġinnasju, b'Dun Anton Cilia (1910-
79) bħala l-ewwel prefett tiegħu. 
Tilef lil missieru meta kellu biss 16-il 

sena. Kien għadu seminarista meta 
waqqaf ix-Xirka tal-Malti, fin-Naxxar. 

'Ix-Xirka tal-Malti' għat-Tfal 
fin-Naxxar 

Ix-Xirka kienet twaqqfet fl-
1943 bis-saħħa ta' Carmelo 
Caruana (1914-85) - edukatur u 
ġurnalist - bil-għan li xxerred 
l-imħabba lejn ilsien pajjiżna fost 
it-tfal u ż-żgħażagħ ta' żmien u 
wara l-Gwerra. L-Għaqda nbdiet 
f'Għawdex minn Kelinu Vella 
Haber (1913-2014) peress li kien 
Naduri, biex imbagħad żviluppat 
f'Moviment tal-Malti; waqqaf ukoll 
il-Fergħa tat-Tfajliet fi ħdan l-istess 
Moviment li baqa' attiv sal-bidu tas
sebgħinijiet. Kien hu wkoll li fl-1943 
ddrammatizza n-novella l-Għenieqa 
ta' Wiżu ta' Temi Zammit bħala 
l-ewwel radjudramm bil-Malti li qatt 
ixxandar fuq ir-Rediffusion. 

Ix-Xirka dlonk sabet għeruqha u 
xterdet ma' kull rokna Maltija; ħafna 
kienu dawk li trawmu fiha u ħarġu 
kittieba jew mużiċisti tajbin. Fil
laqgħat, minbarra t-tagħlim rudimen
tali tal-grammatika, kienu jinqraw 
xogħlijiet ta' kittieba magħrufin 
tal-Malti u oħrajn mill-pinna tal-ist
ess imseħbin fejn imbagħad kienet 
issirilhom kritika kostruttiva. 

Dun Anton nhar l-ewwel Quddiesa solenni tiegħu akkumpanjat mill-parrini tiegħu 

Dun Anton Xiberras - impressjoni 
artistika tan-Naxxari Charles Attard 

Attivitajiet oħrajn kienu jinkludu 
ħruġ kulturali u tnedija ta' kitba 
kompetittiv bi premjijiet u għoti ta' 
diplomi. 

Fost l-ewwel fergħat imwaqqfa 
nsibu dik tal-Ħamrun mill-Baruni 
Kelinu Vella Haber, dik tal-Gżira 
mill-Brothers Amedy Charles 
Caruana u l-grammatiku Henry 
Grech (1919-1981) fil-kulleġġ ta' 
Stella Maris, u dik tan-Naxxar minn 
Dun Anton Xiberras, b'din tal-aħħar 
tiġi inawgurata fl-24 ta' Settembru 
1943. 

L-inawgurazzjoni uffiċjali tagħha 
kienet deskritta fir-rivista Naxxarija, 
'Id-Djarju tan-Naxxar' li huwa beda 
joħroġ fl-1946: 'Fil-5.30 pm Bro. 
Amedy niżel mill-karozza, ġibna 
l-kappillan magħna [Dun Manwel 
Micallef] u kulħadd iltaqa' f' għorfa 
li tana Ġanni Attard għal dil-laqgħa, 
kif hu wkoll kien preżenti u hemm 
saret l-agenda.' 

Sfortunatament, din ix-xirka ma 
tantx damet ħajja minħabba li Dun 
Anton ma setax jipparteċipa iktar 
u kellha tagħlaq il-ħidma li kienet 
twettaq. Kemm dam in-Naxxar, Dun 
Anton kien ġa kiteb għadd ġmielu ta' 
poeżiji, fejn rebaħ xi erba' premijijiet 
għall-poeżija bil-Malti f'konkorsi 
differenti. Huwa kien beda jiġbor 
ukoll il-kitbiet kollha mxerrda ta' 
pinen Naxxarin u jħeġġeġ oħrajn 

Il-firma ta' Dun Anton Sciberras 

ħalli jiktbu. Infatti, ħafna kienu tħajru 
u baqgħu jiktbu. 

Dun Anton ordna qassis fit-3 
t'Awwissu 1947 u għamel l-ewwel 
Quddiesa Solenni tiegħu fis-8 ta' 
Settembru fil- Parroċċa Matriċi ta' 
raħal twelidu, bil-Kaptan Robert 
Mizzi (1897-1962) u t-tabib Giuseppe 
Bonavia (1884-1949) bħala parrinijiet. 
Qabel il-Quddiesa sar it-trattament 
għall-kleru u l-qraba fid-dar tiegħu. 
Il-Prof. Kan. Edward Coleiro (1914-
1996) kien niseġ il-paniġierku, filwaqt 
li s-surmast Pawlu Nani mexxa 
l-mużika. Wara l-Quddiesa sar pranzu 
ħafif fid-dar tiegħu għall-ħbieb u 
l-qraba. L-Ass. Ekkl. Dun Ġakomin 
Galea ma damx ma ħatru bħala l-viċi 
tiegħu. Iżda f'Mejju tal-1948 intbagħat 
San Ġiljan. 

It-tieni perjodu - San Ġiljan 
F'San Ġiljan, Dun Anton sab li 

l-għaqdiet reliġjużi kienu għadhom 
xi ħaġa li ma ħolmu biha qatt, fejn 
il-qagħda pastorali fost il-parruċċani 
tant kienet fi kriżi, li wasal biex 
qabbel lir-raħal m'art tal-Missjoni. 
Wara tlugħ l-istatwa tal-Qalb ta' 
Ġesu f'Misraħ Spinola f'Lulju tal-
1948, huwa ħa d-duttrina f'idejh 
u l-fergħat tal-irġiel u l-Ġuvintur 
tal-A.K. L-ewwel ħames snin tal
parrokkat ta' Dun Anton Debono kienu 
mmarkati wkoll bit-twaqqif taż-żewġ 
friegħi tal-Leġjun ta' Marija, il-ftuħ 
tal-uffiċċju parrokkjali 24 siegħa 
kuljum, żieda fil-ħinijiet għall-qrar u 
t-tqarbin, u bil-ftuħ tal-Melita Open. 
Fi żmienu seħħet ukoll iż-żjara tal
Gvernatur Ingliż għal Malta, Sir Gerald 
Hallen Creasy (1897-1983). 

Sakemm Dun Ġwann Galea ġie biex 
jilħaq kappillan fit-3 t' April 1966, 
Dun Anton reġa' għamilha ta' Vigarju 
Ekonomu. Huwa kien ta' għajnuna 
għal dal-kappillan Ġiljaniż fl-ewwel 
snin tal-parrokat tiegħu sakemm 
infetħet il-knisja l- ġdida. 

L-istess kappillan kien ħa s-St 
]ulian's Choir minn idejn dak ta' qablu 
u mexxieh għal snin twal, bil-parroċċa 
ssir ferm aktar magħrufa bis-saħħa 
tiegħu. Fuq hekk, Dun Anton, lil Dun 
Ġwann kien jammirah wisq f' dal
qasam. Snin wara, kien twaqqaf ukoll 
il-kor puerili, Cantores Sancti]uliani 

- Qassis-poeta Naxxari 
'Ħajtu ddedikaha għall-għajnuna 

lill-missjoni evanġelizzatriċi tal-Knisja 
fl-Uffiċċju Missjunarju u għall-ħidma pastorali 

fil-parroċċa ta' San Ġiljan' 

minn Elvia Agius, flimkien mal
organista l-Kav. Patrick Falzon Gough. 
L-aktar parrokkat għal qalbu kien dak 
ta' Dun Tony Agius minħabba miġjet 
il-Papa Ġwanni Il fostna, biż-żjara tal
Q T. f'San Ġiljan f'Mejju 1990. 

Dun Anton ta sehmu wkoll f'żewġ 
ċentinarji separati: għeluq il-100 sena 
ħajja tal-parroċċa fl-1991 u dak tal
istatwa ta' San Ġiljan sentejn wara. 
Tul il-parrokat tiegħu, Dun Tony 
kemm-il darba ried jagħtih rwoli aktar 
ċentrali fil-parroċċa, iżda kull darba 
sab li kien ikun diġà impenjat b'ħidmiet 
oħrajn. Dun Anton ħadem ukoll maż
żewġ kappillani l-oħrajn, Dun Martin 
Cardona u Dun Ray Toledo, sakemm 
miet fil-25 ta' Jannar 2006. 

Ħidma fil-knisja ta' Lapsi 
Din il-knisja kienet saret sinonima 

ma' Dun Anton wara li huwa baqa' 
jieħu ħsiebha sal-aħħar. Skont 
Borg: 'Fiha huwa qaddes numru 
bla għadd ta' Quddisiet, ta barkiet 
sagramentali, qarar għal sigħat sħaħ, 
sema' l-problemi tan-nies, għallem 
id-duttrina, iċċelebra festi u mexxa 
funzjonijiet liturġiċi.' 

Kien hu wkoll li ta bidu b'mod 
volontarju għall-arkivju għall-parroċċa 
ta' San Ġiljan li, skont l-istess Borg 
'qatt ma sabet 'il ħadd li indenja 
ruħu jżomm b'ċerta ordni, dak li hu 
interessanti storikament, kulturalment 
u soċjalment.' L-arkivju għadu jinżamm 

li 7f/11101i1 •. 

Wieħed mir-rumanzi miktuba minn Dun 
Anton Xiberras, rumanzi li kollha kienu 
b'tema missjunarja 

ħaj permezz tad-dilettanti tal-knisja 
'Ta' Lapsi'. 

Kien teżorier fl-Uffiċċju 
Missjunarju, responsabbli mill-ġbir 
ta' għajnuniet għall-missjoni u 
f'ottubru kien ikun imħabbat ħafna 
biex jara b'għajnejh stess fejn kienet 
qed tmur l-għajnuna mibgħuta minn 
Malta. Kien ukoll kontributur kbir, 
u għal xi żmien editur, tar-rivista 
mensili, Malta Missjunarja. 

Xogħlijietu 

Dun Anton kien ukoll kittieb 
prolifiku ta' xogħlijiet letterarji u 
oħrajn, fil-biċċa l-kbira bil-Malti. 
Għadu żagħżugħ ta' 21 sena, huwa 
beda jħarbex l-ewwel poeżiji tiegħu 
li aktar tard bdew jidhru fir-rivista 
'Id-Djarju tan-Naxxar', mibdija fl-
1946, u li tagħha kien editur. Għal 
ftit żmien ukoll, kien President tal
'Għaqda Artistika Naxxarija' [GħAN) 
(1948). 

Dun Anton huwa wkoll l-awtur 
ta!- 'Enċiklopedija tan-Naxxar' 
(1962), biċċa xogħol ambizzjuża fi 
tliet volumi; huwa baqa' jaġġornaha 
b'tagħrif supplimentari tul il-bqija 
ta' ħajtu. Rebaħ kemm-il premju 
għall-poeżiji bil-Malti f'konkorsi 
differenti. 

F'xi żmien wara li mar joqgħod 
San Ġiljan, Dun Anton ta bidu 
għall-fuljett f'forma ta' bullettin 
parrokkjali bl-isem ta' Xaqq Dawl. 
Isem dal-folju, li ħareġ bejn Mejju 
1949 u Settembru 1955, kien ingħata 
minn Dun Karm Psaila stess. Wara 
Xaqq Dawl kien joħroġ ieħor simili 
bl-isem ta' 'Bullettin Parrokkjali'. 
Warajh jerġa', kienet toħroġ Il-Mixja 
- ir-rivista tal-komunità Ġiljaniża 
lejn il-verità, b'Dun Anton bħala 
editur, fejn fiha kien iħobb ukoll 
jikteb. 

Bosta minn xogħlijietu jinsabu 
mxerrdin f'rivisti, l-aktar f'Malta 
Missjunarja, li fiha, sa mill-1936, 
kien jikteb regolarment ħwejjeġ 
oriġinali u traduzzjonijiet li kienu 
jinkludu antoloġiji, djalogi, ħrejjef, 
leġġendi barranin, poeżiji, proża, 
rakkonti u stejjer. Fiha kiteb ukoll 
rumanzi missjunarji, fosthom 
'Demm tal-Martri' (1941-2) u 'Il
Wieħed u Ħamsin' (1949-51), u 
buzzetti, bħalma huma 'Ħolma Vera' 
u 'Rebħa Kbira Ħafna' għall-Ġurnata 
Missjunarja, 'Għajnejn Miftuħa' għal 
żmien il-Milied, u 'Antwan' għall-

Dun Anton - waqqaf tal-arkivju għall-parroċċa Ġiljaniża 

festa tas-Santa Infanzja. 
Kiteb ukoll drammi, radio plays 

(imxandra fuq ir-Rediffusion), u 
skizzi żgħar għall-palk, kif ukoll fil
paġna għat-tfal taħt il-psewdonomu 
ta' 'Il-Missjunarju Xiħ'. Sa żewġ 
kotba mimlijin logħob, ċajt u stejjer 
ħareġ bl-isem ta' Mogħdija taż
Żmien. Tiegħu għandna wkoll versi 
ta' innijiet reliġjużi jew tal-okkażjoni 
li ġew immużikati minn diversi 
kompożituri fil-biċċa l-kbira Maltin, 
fosthom Għanja għat-tfal taċ-ċirklu S. 
Lwiġi tan-Naxxar (1947), Innu lill
Madonna tal-Ġebla (1951), Lilek Omm 
Alla (1953), 'Innu tal-Banda Peace' 
(1953), Innu lil Sant'Antnin ta' Padwa 

(1954), Innu lill-E.T. Mons. Sir Michael 
Gonzi (1961), Innu tal-Konsagrazzjoni 
(1979), u Innu Skola San Ġiljan (1995). 

Ħafna kitbiet oħrajn tiegħu dehru 
fiċ-Children's Own permezz ta' artikli 
edukattivi immirati lejn it-tfal tal
iskejjel primarji. Ta' min isemmi 
wkoll it-tliet kotba bil-leġġendi 
ppubblikati bejn is-snin 1992 u 2001. 
Fihom wieħed isib rakkonti f'forma 
ta' proża jew poeżija. Wieħed mill
aħħar xogħlijiet tiegħu kien il-ktieb 
Stejjer, Stejjer, Stejjer maħruġ mill
Opri Missjunarji Pontifiċji fl-2003. 
Fih insibu għażla ta' stejjer minn 
madwar id-dinja kollha. 

Dun Anton, flimkien mal-kappillan Debono u l-ġuvintur tal-AK fil-festa ta' 
Sant' Antnin tal-1950 

